
GOUVÈNÈ HOCHUL ANONSE LAPOLIS ETA A AK FÒS LÒD LOKAL YO PRAL 
REPRIME MOUN K AP KONDUI AVÈK KAPASITE AFEBLI EPI SAN SOUSI 

PANDAN HALLOWEEN LAN  

  

Lapolis Eta a ak lapolis lokal la pral ogmante patwouy yo pou anpeche moun ki 
gen kapasite afebli oswa ki agresif kondui pandan peryòd fèt la  

  
  

Gouvènè Kathy Hochul te anonse jodi a ke Lapolis Eta a ak fòs lòd lokal yo pral 
deplwaye anfòs pandan wikenn Halloween lan pou yo ka reprime chofè k ap kondui 
avèk kapasite afebli ak yon fason ensousyan yo. Peryòd aplikasyon an kòmanse 
vandredi 27 oktòb, epi l ap dire jiska madi 31 oktòb, epi se Komite Sekirite Sikilasyon 
Gouvènè a (Governor’s Traffic Safety Committee) ki finanse li.  
  
"Ansanm, nou ka asire fèt Halloween k ap dewoule jiska madi an sekirite epi agreyab lè 
nou ankouraje chwa responsab ak ogmante konsyantizasyon sou danje ki genyen nan 
kondwi ak kapasite afebli", Gouvènè Hochul te deklare. "Mwen remèsye Lapolis Eta 
New York ansanm avèk tout ajans ranfòsman lokal yo paske yo kenbe timoun nou yo, 
kominote yo ak selebrasyon nou yo an sekirite epi amizan!"  
  
Sirentandan Pwovizwa Lapolis Eta New York la, Dominick L. Chiumento, te 
deklare, "Halloween kapab yon gwo plezi pou fanmi, men li kapab tou danjere lè yon 
moun pran move desizyon pou bwè ak kondwi. Manm patwouy yo ap trè vizib pandan 
tout wikenn Halloween lan nan ap chèche otomobilis ki sou enflyans ak distrè yo. Chofè 
yo ta dwe pran anpil prekosyon, espesyalman sou wout lokal yo, paske timoun yo ak 
paran yo pral soti pou jwi fèt wikenn yo. Mesaj nou an senp: Kondwi yon fason 
responsab, pa janm bwè lè w ap kondwi."  

  
Komisè Depatman Veyikil a Motè (Department of Motor Vehicles) a nan Eta New 
York la ak Prezidan Komite Sekirite Sikilasyon Gouvènè (Governor's Traffic 
Safety Committee) a, Mark J.F. Schroeder, te deklare, "Si ou ka pran tan pou w 
planifye kostim Halloween ou a, ou ka pran tan pou w fè yon plan pou w retounen lakay 
ou an sekirite apre yon selebrasyon Halloween. Sonje ke si w fè yon chwa pou w kondui 
apre w fin bwè oswa si w fin konsome kanabis non sèlman mete tèt ou an danje, men 
tou, nenpòt lòt moun ou antre an kontak ak li an danje, sitou timoun ki ka soti ki pral jwe 
trick-or-treat yo. Epitou, li enpòtan pou asire w ke ou plis okouran de anviwonman w, epi 



pou w pa distrè, epi pou w veye timoun ki pral jwe trick-or-treat yo ak paran yo si w sou 
wout wikenn sa a."  
  
Otomobilis k ap vwayaje pandan wikenn sa ka atann yo a yon seri baraj woutye ak 
pwen sekirite ak patwouy DWI adisyonèl. Fòs Lapolis yo pral chèche tou otomobilis ki 
ap itilize telefòn yo ansanm ak lòt aparèy elektwonik yo pandan yo dèyè volan. Chofè yo 
ta dwe sonje tou pou "mete yo sou kote" pou arè veyikil ijans ak risk sou arebò wout la. 
Lapolis Eta a ap sible vant ilegal alkòl bay minè gras a detachman kont moun ki pako 
gen laj pou bwè nan tout eta a.  
  
Polisye Eta yo pral sèvi avèk toulède machin polis eta ki make ak machin kontwòl 
sikilasyon ki gen idandite yo ki kache (Concealed Identity Traffic Enforcement, CITE) 
nan kad operasyon sa a pou idantifye pi fasilamn chofè k ap vyole lalwa. Machin CITE 
yo pèmèt polisye eta yo pi byen obsève vyolasyon konduit yo. Veyikil san mak sa yo ka 
kamonfle avèk machin k ap sikile chak jou yo, men yon fwa limyè ijans lan aktive moun 
ka rekonèt yo byen fasil tankou veyikil ijans.  
  
Administrasyon Nasyonal pou Sekirite sou Otowout (National Highway Traffic Safety 
Administration) la rapòte ke Halloween se yon lannwit ki patikilyèman mètriye akoz 
kantite elve moun ki pa nan eta nòmal yo k ap kondwi sou wout yo. Ant 2015 ak 2019, 
te gen 126 moun ki mouri nan paske yo t ap kondui sou pandan lannwit Halloween yo 
nan tout nasyon an. Nan moun ki mouri yo, 41 pousan te fèt nan aksidan kote te gen 
omwen yon chofè sou ki enplike. Timoun ki soti pou jwe trick-or-treat yo, ak moun ki 
akonpaye yo, yo tou yo nan risk. Pandan sware Halloween 2019 la, kat pyeton te mouri 
nan aksidan moun ki t ap kondui sou  
  
Pandan inisyativ ane pase a te gen 1,006 aksidan, ki gen ladan 109 aksidan blesi 
pèsonèl ak twa moun ki mouri. Twoup yo te arete 189 moun tou pou DWI epi yo te bay 
yon total 11,601 kontravansyon.  
  
Yon rapèl, si w planifye soti epi selebre Halloween, NHTSA ofri konsèy senp sa yo pou 
yon sware san danje epi nan kè kontan:  
  

• Sonje ke li pa janm bon pou bwè ak kondwi. Menm si ou te gen yon sèl bwason 
ki gen alkòl, deziyen yon chofè ki modere oswa planifye pou w itilize transpò 
piblik oswa yon sèvis pataj vwayaj pou w rive lakay ou an sekirite.  

• Itilize pwogram moun ki pa sou k ap bay woulib ki disponib nan kominote w la.  
• Si ou remake yon chofè ki sou nan wout la, kontakte lapolis.  
• Èske w gen yon zanmi ki pral kondui pandan li bwè? Pran kle a nan men li epi fè 

aranjman pou mennen zanmi w lan lakay li an sekirite.  

